emalam adalah hari
s istimewa bagi pekerja.

Tanggal 1 Mei setiap
tahun adalah hari yang -
membawa kita untuk
menghargai setiap usaha di-
lakukan sebagai seorang
pekerja dalam sektor ma-
sing-masing.

Mungkin ada dalam
kalangan kita yang
mendapat anugerah.
Namun, pada hakikatnya
semua pekerja yang
menunaikan tanggungjawab
diamanahkan sudah
mencipta satu kejayaan
yang wajar mendapat
penghargaan.

Setiap pekerja perlu
berusaha untuk
melaksanakan tugas
diamanahkan dengan
sempurna. Perkara ini
dititikberatkan dalam Islam.
Sebab itu, kita perlu
menerapkan sifat ihsan
dalam melaksanakan
tugasan. :

Thsan memberi pengertian
melaksanakan sesuatu
perkara dengan cara
terbaik. Kita akan lebih
memahami perkara ini
apabila membicarakannya
dalam konteks ibadat.

Kita diwajibkan untuk
menunaikan ibadat dengan
sifat ihsan. Melaksanakan
tuntutan ibadat dengan cara

semuanya itu) untuk
Muii kamu, siapakah

Bekerjalah penuh ihsan

® Pekerja Muslim perlu ikhlas tunai tanggungjawab diamanahkan

ALANGKAH baiknya melakukan setiap pekerjaan dengan penuh keikhlasan

terbaik.

Firman Allah dalam
al-Quran bermaksud: “Dan
Dialah yang menjadikan
langit dan bumi dalam
enam masa, sedang
arasy-Nya berada di atas
air, (Dia menjadikan

antara kamu yang lebih
baik amalnya...” (Surah
Hud, ayat 7)

Ibnu Katsir menjelaskan
intipati ayat berkenaan
dalam tafsirannya: “Sesuatu
amalan tidak dapat
dikatakan ihsan sehingga
amalan itu ikhlas hanya
untuk Allah SWT dan sesuai

dengan syariat Rasulullah
SAW.”

Perkara utama yang ingin
dijelaskan berdasarkan ayat
berkenaan ialah betapa
perlunya setiap pekerja
melaksanakan tugas dengan
sifat ihsan.

Namun, tiada ihsan
sekiranya tiada sifat ikhlas

di dalam diri, apatah lagi
apabila seseorang itu
melakukan perkara dilarang
oleh syariat sewaktu
melaksanakan tugasnya.

Mungkin ada dalam
kalangan kita yang
melakukan Kerja secara
sambil lewa. Harus diingat,
inilah perkara yang
menjauhkan sifat ihsan
daripada diri pekerja
terbabit.

Seorang pekerja Muslim
perlu mempamerkan
akhlak terpuji sepanjang
menunaikan tanggungjawab
dalam pekerjaannya.

Laksanakan tugas dengan
cara terbaik. Bukan kerana
pujian, tetapi atas dasar
kefahamannya terhadap
tuntutan agama.

Tema Hari Pekerja Kali ini
Pekerja Berkemahiran
Penggerak Ekonomi perlu
diamati oleh setiap individu
yang bergelar pekerja.

Pekerja tidak harus statik.
Mereka perlu berusaha
untuk menambah
pengetahuan dan
kemahiran.

Apabila pekerja terdiri
daripada kalangan mereka
yang berkemabhiran,
pastinya produk atau
perkhidmatan
dipersembahkan
mempunyai kualiti lebih
baik.

Kiia memerlukan guru

(Surah al-Ahqaf, ayat 5) -
T
ar-Rahman

terbaik untuk melahirkan
generasi terbaik."Malah, kita
memerlukan saintis, pakar
perubatan dan jurutera
berpengetahuan tinggi lagi
berkemahiran supaya dapat
membina tamadun yang
cemerlang.

Begitu juga, kita
memerlukan penjawat
awam berkemahiran dalam
memberikan perkhidmatan
terbaik kepada masyarakat.

Oleh itu, marilah kita
bermuhasabah sejenak agar
setiap pekerjaan dapat
dilakukan dengan lebih
baik.

“Bekerjalah dengan ikhlas,
bukan saja untuk menyara
diri dan keluarga, tetapi
demi memartabatkan
agama, bangsa dan tanah
air.




